
Annotatsiya. Maqolada oila va bogʻcha hamkorligida folklor, allalar va milliy kuylar orqali 

bolalar musiqiy didini oʻstirish hamda ularda yot ta’sirlardan himoyalovchi milliy musiqiy 

immunitetni shakllantirishning pedagogik mexanizmlari va ma’naviy-estetik ahamiyati yoritilgan. 
Kalit so‘zlar: estetik did, xalq folklori, alla janri, bolalar ruhiyati, ma’naviy tarbiya, musiqiy 

idrok, etnopedagogika, ommaviy madaniyat. 

 
KIRISH. Yosh avlodni kamolot sari yetaklashda musiqa tarbiyasi alohida o‘rin 

tutadi. Musiqa nafosat tarbiyasining murakkab qirralaridan biri bo‘lib, insonni 

atrofdagi go‘zallikni to‘g’ri idrok etishga o‘rgatadi [Xalilova 2021, 42]. U inson 
ruhiyatiga kuchli ta’sir ko‘rsatish imkoniyatiga ega bo‘lib, yuksak did va ma’naviy 

ozuqa beruvchi muhim vositadir [Ahmedov 2020, 18 ]. 
Musiqiy immunitet – bu bolaning tashqi muhitdan kirib kelayotgan sifatsiz 

musiqiy mahsulotlarni tizimli ravishda saralay olishi, ularga nisbatan oʻziga xos 

tanqidiy-estetik yondashuvni shakllantirishi va oʻz milliy kuylarini qadrlash 

qobiliyatidir [ Dushanboyeva 2023, 75 ]. Mazkur jarayonning ilk va eng mustahkam 
asosi, shubhasiz, oila va maktabgacha taʼlim muassasalari hamkorligiga tayanadi. 

Zero, bola dunyoni eng avvalo ona allasi, oiladagi maʼnaviy-musiqiy muhit hamda 
bogʻchadagi ilk musiqiy toʻgaraklar orqali anglay boshlaydi [Panjiyev 2022, 112]. 

 Oʻzbekiston Respublikasida yosh avlodni yuksak maʼnaviyatli qilib 

tarbiyalash, milliy musiqa va sanʼat orqali ularning estetik ehtiyojlarini qondirish 

masalasi qonunchilik darajasida ham mustahkamlangan. “Maktabgacha taʼlim va 

tarbiya toʻgʻrisida”gi Qonun talablarida bolalarni xalqimizning tarixiy, milliy-
madaniy merosi va qadriyatlari bilan tanishtirish muhim vazifa qilib belgilangan. 
Ayniqsa, Oʻzbekiston Respublikasi Prezidentining 2022-yil 2-fevraldagi “Madaniyat 

va sanʼat sohasini yanada rivojlantirishga doir qoʻshimcha chora-tadbirlar 
toʻgʻrisida”gi PQ-112-sonli qarori [PQ-112] Madaniyat va san'at sohasini yanada 
rivojlantirishga doir qo‘shimcha chora hamda sohaga oid bir qator farmonlar, yoshlar 

maʼnaviy dunyosini boyitishda musiqaning oʻrni beqiyos ekanini koʻrsatadi. 

Davlatimiz rahbari Shavkat Mirziyoyev “Madaniyatimizni tiklab bormasak, ertaga 

maʼnaviy ozuqa boʻlmagan elda, xalqda, yoshda yutuq boʻlmaydi”.deya takidlaydi. 

Shuningdek, sohaga oid eng soʻnggi islohotlardan biri — Oʻzbekiston Respublikasi 

Vazirlar Mahkamasining 2026-yil 28-yanvardagi “Uzluksiz taʼlim tizimida yoshlarni 

milliy qadriyatlarga sadoqat va vatanparvarlik ruhida tarbiyalash samaradorligini 
oshirish dasturini tasdiqlash toʻgʻrisida”gi 34-sonli qarori hisoblanadi. Ushbu qarorga 
koʻra, milliy tarbiya modelining 1-bosqichi aynan 3–6 yoshli bolalarni qamrab olib, 
ularda ilk yoshdanoq milliy qadriyatlarga sadoqatni shakllantirishni nazarda tutadi[ 
VQ 2026, 3 ]. Biroq bugungi kunda oila va bog’chalarda bolalarning milliy musiqaga 

bo‘lgan qiziqishini shakllantirishda ayrim muammolar mavjud. Xususan, chet el 

musiqalariga qiziqish ortishi bilan milliy kuylarga bo‘lgan ehtiyoj kamaymoqda. 

Bog’chalarda musiqa mashg’ulotlarining faqat qo‘shiq kuylash bilan cheklanishi, 

tadbirda ko‘proq xorijiy musiqalardan foydalanilayotgani muammoning dolzarbligini 

oshiradi. Bolalar mobil aloqa vositalari orqali g’arbona ohanglarni so‘zma - so‘z yod 

olmoqda. Natijada bolalarda milliy musiqiy immunitet yetarli darajada 
shakllanmayabdi va bu ularning psixologik ruhiyatiga salbiy ta’sir o‘tkazmoqda 
[Rajabov, 2024, 89 ]. 

Ushbu muammoning yechimini izlashning asosiy maqsadi – oila va 
maktabgacha ta’lim muassasalarida bolalarda milliy musiqiy immunitetni 

shakllantirishning samarali pedagogik usul va vositalarini aniqlash hamda ularni 
tarbiyaviy jarayonga tadbiq etish bo‘yicha tavsiyalar ishlab chiqishdan iborat. 

 Bunda bolalarning milliy kuy-qo‘shiqlar, xalq musiqasi va an’anaviy musiqa 

namunalariga qiziqtirish, ularning milliy musiqiy didini rivojlantirish, musiqani ongli 
ravishda tinglash va baholash ko‘nikmalarini shakllantirish hamda milliy -madaniy 
qadriyatlarga hurmat ruhida tarbiyalash ko‘zda tutiladi. Milliy-madaniy meros 
namunalari mazmunida aks etgan g’oyalar yosh avlodni barkamol shaxs sifatida 

tarbiyalashda muhim ahamiyat kasb etadi. Shuning uchun ham milliy ta’lim va 

tarbiya asoslarini ishlab chiqishda milliy-madaniy merosdan, milliy qadriyatlardan 
samarali foydalanishga ehtiyoj va e’tibor kuchaydi. Milliy musiqiy an’analar 

xalqimizning ijtimoiy-tarixiy rivojlanishi, etnopsixologik xususiyatlari, orzu-umidlari 
va ularga erishish yo‘lidagi faoliyat yo‘nalishlari, shaxsga ta’lim-tarbiya berish 
an’analari asosida shakllangan bo‘lib, asrlar davomida tarixiylik, vorisiylik 

tamoyillariga muvofiq avloddan-avlodga o‘tib, kishilarni ma’naviy-ma’rifiy 

tarbiyasida munosib o‘rin egallab kelmoqda. An’analarga sodiqlik tufayli yoshlarda 

ma’naviy mas’uliyat hissi, ya’ni vatanga muhabbat, uni sevish, qadrlash, xalq tarixi, 

urf-odat, an’analariga hurmat, mehroqibat, odob-axloq kabi fazilatlar qaror topib 
boradi. Bunday maummolarni yechimlarini quyidagilarda ko‘rishimiz mumkin. 

Oilada farzand tarbiyasiga jiddiy e’tibor beruvchi ota-ona bolasining aql 
idrokli, did-farosatli, ziyrak, nafosatni, san’atni tushunadigan, madaniyatli inson 

bo‘lib voyaga yetishini istaydi. Bola shaxsini tarkib toptirish esa, albatta oiladan 

boshlanadi. Bolada fe’l- atvor, xulq-odob, iroda, atrof-muhitga munosabat, e’tiqod 

oilada shakllanadi. Bola tarbiyasida uning oiladagi vaqtini taqsimlash muhim rol 
o‘ynaydi. Oilada o‘yin, mehnat va o‘qish faoliyatlari bilan birga bolaning ma’naviy 

jihatdan rivojlanishi uchun musiqiy va badiiy manbalarni o‘rgatilishiga ham alohida 

e’tibor qaratish muhimdir. Binobarin, jismoniy, aqliy, axloqiy, estetik tarbiya asosida 

shakllantirib, dunyoqarashini boyitib, san’atni idrok etish va munosib baholay olish, 

undan zavqlanish sifatlarini rivojlantirib borish maqsadga muvofiqdir [Sharipova G, 
Xodjayeva Z 5] Oilada bolalarni musiqiy tarbiyalashda tabiat muhim omil bo‘lib 

xizmat qiladi. Bolаlаrning jonli tаbiаt, uning go‘zаlliklаri bilаn аloqаsi ulаrdа 

tаbiаtning o‘zigа xos ohаngi borligi, undаn tа’sirlаnish esа go‘zаllik tuyg‘usini 

rivojlаntirаdi. Bolаlаr vа o‘smirlаr tаbiаt bilаn аstа-sekin tаnishа borib аyni vаqtdа 

uning musiqiy ekаnligini hаm bilаdilаr. Jonli tаbiаt tаbiiy ohаnglаri – o‘zigа xos 

ohаng bo‘lib, u qushlаr sаyrаshi, shаmol esishi, bаrglаr shivirlаshi, dаryo 

to‘lqinlаrining qirg‘oqqа urilishidаn dunyogа kelаdi. Bаdiiy mа’lumot tа’lim- tаrbiyа 

bolа shаxsini shаkllаnishidа, uning estetik qаrаshlаridа vа sаn’аt olаmini his qilishidа 

muhim rol o‘ynаydi.Go‘zаllikni his qilish bаdiiy did orqаli аmаlgа oshаdi. Bаdiiy 

tаrbiyа vositаsidа bolаdа musiqа sаn’аti аsаrlаrigа nisbаtаn kuchli qiziqishlаrni 

vujudgа keltirish mumkin. Shuni hаm tа’kidlаsh o‘rinliki, qiziqish ehtiyoj bilаn 

chаmbаrchаs uzviy bog‘lаngаn. Bilimgа bo‘lgаn ehtiyojni qiziqishdаn boshlаnаdi. 

Bolа sаn’аt аsаrini qаnchаlik chuqur аnglаb, o‘zlаshtirishgа qiziqishi oshsа ehtiyojlik 

dаrаjаsi shunchаlаr yuqori bo‘lаdi. Bаdiiy qiziqish vа ehtiyojning bundаy аloqаdorligi 

bolаdа yuksаk emotsionаl munosаbаlаrni shаkllаntirаdi. Bolalarning, milliy musiqiy 

meros bilan ilk tanishuv, avvalo oilada boshlanadi. Oila bolaning dastlabki tarbiya 
muhiti bo‘lganligi sababli, unda milliy musiqaga bo‘lgan qiziqish va munosabatni 

shakllantirishda ota-onaning o‘rni katta. Ayniqsa, bolaga alla aytish, xalq 

qo‘shiqlarini tinglatish, milliy cholg‘u asboblari haqida ma’lumot berish va oilaviy 
tadbirlarda milliy kuy-qo‘shiqlardan foydalanish samarali vositalardan hisoblanadi. 

Uyda shunchaki televizor ishlab turishdan ko‘ra, orqada sekin milliy cholg’u kuylari 

(tanbur, dutor, nay navolari) chalinib turishi bolaning asab tizimini tinchlantiradi va 
qulog’ini milliy ohangga o‘rgatadi. 

Shuningdek, maktabgacha ta’lim tashkilotlarida milliy musiqiy merosdan 

muntazam va maqsadli foydalanish zarur. Musiqa mashg‘ulotlarida bolalarning yosh 

xususiyatlariga mos xalq qo‘shiqlarini o‘rgatish, milliy cholg‘u asboblari bilan 

tanishtirish, kuyga mos harakatlarni bajarish hamda musiqiy o‘yinlardan foydalanish 

orqali bolalarda milliy musiqaga qiziqish uyg‘otish mumkin. Ertalabki badantarbiya 
yoki mashg’ulotlar oralig’ida milliy bolalar qo‘shiqlari o‘yinlaridan “Oq terakmi, 

ko‘k terak”, Chittigul” kabi xalq qo‘shiqlaridan umuli foydalanish zarur. 

Maktabgacha ta’lim muassasasidagi tadbirlarda zamonaviy xorijiy jaz yoki pop 

musiqalarni kamaytirib, bolalarbop milliy kuylarga ko‘proq sahna ko‘rinishlari 

qo‘yishda samarali usullardan biri bo‘la oladi. 
Xulosa o‘rnida aytishimiz lozimki, bolada milliy immunitetni shakllantirish - 

bu shunchaki unga qo‘shiq o‘rgatish yoki bog’chada tadbir o‘rkazish emas. Bu 

bolamizning qalbini, ma’naviyatini va eng muhimi, uning o‘zbekona o‘zligini begona 

ta’sirlardan himoya qilishdir. Biz koʻpincha bolaning jismoniy sogʻligʻini oʻylab, uni 

turli kasalliklardan emlaymiz, immunitetini oshiramiz. Xuddi shunday, bugungi 
axborot va internet asrida uning maʼnaviy olamini ham chalgʻituvchi, saviyasiz 
shovqinlardan emlashimiz shart. Buning uchun esa bogʻchadagi tarbiyachi ham, 

uydagi ota-ona ham bir tomonga qarab harakat qilishi kerak. Oila va bogʻcha 

hamkorlikda bolaning qulogʻiga beshikdan boshlab milliy kuylarimizni, alla va 

ertaklarimizni singdira bilsa, ertaga u ulgʻayganda har qanday yot madaniyatga va 

sayoz musiqaga qarshi oʻz-oʻzidan qalqon hosil qiladi. Zotan, milliy musiqani sevgan 

va his qilgan bolaning estetik didi ham goʻzal, maʼnaviy dunyosi ham butun boʻladi. 

Annotatsiya: Ushbu maqolada milliy musiqa merosini inklyuziv ta’limga 

integratsiyalashning pedagogik imkoniyatlari yoritilgan. Xalq kuylari va milliy cholg‘ular vositasida 

alohida ta’lim ehtiyojlari bo‘lgan o‘quvchilarni ijtimoiylashtirish, ularning emotsional hamda ijodiy 
qobiliyatlarini rivojlantirish bo‘yicha samarali yechimlar berilgan. 

Kalit so‘zlar: inklyuziv ta’lim, integratsiya, ijtimoiylashuv, ritm-terapiya, korreksion 
pedagogika, umumta’lim maktablari, pedagogik imkoniyatlar, emotsional rivojlanish. 

 
KIRISH. Bugungi kunda O‘zbekiston Respublikasida ta’lim tizimini 

modernizatsiya qilish va insonparvarlashtirishning muhim yo‘nalishlaridan biri 
inklyuziv ta’limni keng joriy etishdan iboratdir. O‘zbekiston Respublikasi 
Prezidentining 2020-yil 13-oktyabrdagi “Alohida ta’lim ehtiyojlari bo‘lgan bolalarga 
ta’lim-tarbiya berish tizimini yanada takomillashtirish chora-tadbirlari to‘g‘risida”gi 

PQ-4860-son Qarorida belgilanganidek, alohida ta’lim ehtiyojlari bo‘lgan bolalarning 
jamiyatga to‘laqonli va teng huquqli integratsiyalashuvini ta’minlash hamda ularga 

sifatli ta’lim-tarbiya berish davlat siyosatining ustuvor vazifalaridan biri etib 
belgilangan [PQ-4860]. Inklyuziv ta’lim sharoitida har bir o‘quvchining individual-
psixologik xususiyatlarini inobatga olgan holda uning emotsional, ruhiy va ijtimoiy 
rivojlanishini ta’minlashda san’at va, xususan, musiqa madaniyati darslari alohida 


